
Қолданыстағы кез келген тіл уақыт өте келе өзгереді. Сәтін салғанда олар адам өміріне 
қарағанда жайырақ өзгеріске түседі. Әйтпегенде ана тілімізді әр жиырма жылда қайтадан 
үйреніп отыру қиындық туғызар еді. Уақыт өткенімен біз тілдегі болып жатқан өзгерісті байқай 
қоймаймыз. Қалай дегенмен де, радионы қосқан кезде хабар 1000 жыл бұрынғы «ана тілде» 
беріліп жатса, ол бізге шет тіліндегі арнаны қосқандай әсер қалдырар еді.

Ауызша тілден айырылғаннан кейін біз тілдік өзгерістер жайлы ақпарат алу үшін жазба 
деректерге сүйенеміз. Ағылшын тілі 1300 жыл бойы жазбаша тіл болып келгендіктен, біз оның 
тарихы жайлы жақсы білеміз. Бірінші мыңжылдықта Англияда қолданылған ежелгі ағылшын 
немесе англо-саксон тілін ағылшын тілі деп қабылдай бермейді. (Әрине, біздің ата-бабамыз 
тілдерін ежелгі ағылшын деп атамағаны белгілі). Қазіргі ағылшын тілінде сөйлейтіндер ежелгі 
тілді түсініксіз деп көреді.

Беовульфтан алынған үзінді ежелгі ағылшын тілін не себепті аудару қажет екендігін 
көрсетеді:

Wolde guman findan Þone Þe him on sweofote sare geteode.
‘He wanted to find the man who harmed him while he slept.”

Беовульф жазылғаннан кейін шамамен бес жүз жылдан кейін қазіргі кезде орта кезең 
ағылшын тілі деп аталатын, 1100–1500 жылдар аралығында қолданылған тілде Чосер өзінің            
Кентербери әңгімелерін жазды. Әңгімелердің басқы жолдарынан көріп отырғанымыздай, бұл 
тілді қазіргі оқырмандар еш қиындықсыз түсіне алады:

Whan that Aprille with his shoures soote
The droght of March hath perced to the roote…
‘When April with its sweet showers
The drought of March has pierced to the root…’

Чосерден кейін екі жүз жыл өткеннен кейін, қазіргі жаңа ағылшынның алғашқы түрінде 
Шекспирдің Гамлеті былай толғайды:

A man may fish with the worm that hath eat of a king, and eat of the fish that hath fed of that worm.

Демек, ағылшын тілінің даму кезеңі ежелгі ағылшынды (шамамен 449–1100), орта кезең 
ағылшынын (1100–1500) және қазіргі ағылшынды (1500-қазірге дейін) қамтиды. Ағылшын 
тіліне түбегейлі әсер еткен 1066 жылғы норман шапқыншылығы сияқты оқиғалар көп болса да 
тілдік дамуды осылайша бөлу сәл қисынсыздау. 

Тіл қалай өзгереді, қандай өзгерістер орын алады және олар неге орын алды дегенді 
зерттейтін тіл білімінің саласы тарихи және салыстырмалы тіл білімі деп аталады. Оның 
«тарихи» болу себебі, ол белгілі бір тілдің тарихымен айналысады, ал «салыстырмалы» болу 
себебі, ол тілдердің арасындағы байланысты зерттейді. 

Тілдегі өзгерістер дегеніміз – сол тілде сөйлейтін адамның грамматикасы мен 
лексикасында болатын өзгерістер. Жаңа буын өкілдері өзгертілген грамматиканы қабылдап, 
өзгерістер енгізіп, балаларына жеткізіп отыратындықтан бұл өзгерістер орнығып қалады. 
Уақыт өте келе, грамматиканың барлық саласы яғни, фонологиялық, морфологиялық, 
синтаксистік және семантикалық құрылымдардың барлығы өзгеріске ұшырайды. Аталмыш 
тараудағы мысалдардың көбі ағылшын тілінен алынғанымен, тілдердің тарихы барлық тілде 
осындай жағдайдың орын алатындығын көрсетіп отыр. Барлық қолданыстағы тілдер сияқты 
Американдық ым тілі де өзгерістерді бастан өткеруде. Соңғы екі жүз жыл ішінде тілге тек 
жаңа белгілер еніп қана қойған жоқ, ондағы белгілер формасы да ауызша тілдегідей өзгерді.

Американың оңтүстік штаттарында америкалық ағылшынның негізгі диалектілері 
таралған. Мысалы, оңтүстіктен басқа жерлерде [ai] дифтонгпен айтылатын сөздер оңтүстікте 
[a:] монофтонг арқылы дыбысталады. 1996 жылы Атлант олимпиадасын жүргізген жергілікті 
радио және телевидение дикторлары «high jump» яғни, биіктікке секіруді [ha:] деп айтса, 
жергілікті адамдар келген қонақтарды Джорджияның тіл үйіретін бәлішін яғни, [pa:] «pie» жеп 
кетуге шақырады. Осы екі диалектідегі [ai]-[a:] ұқсастығы дыбыстардың сәйкестік заңына 

мысал бола алады. Оңтүстіктен басқа жердің диалектілеріндегі сөздерде [ai], оңтүстікте [a:] 
дыбысы сөзде қолданылса, онда бұл осындай барлық сөздерге қатысты. I, my, high, pie және 
т.б. сөздердің айтылуындағы айырмашылық ағылшын тілінде үнемі болған емес. Осы тарауда 
біз мұндай диалектілік айырмашылықтар қалай пайда болды, неге дыбыстық өзгерістер тек 
бірнеше сөзге ғана қатысты болмай, ұдайы болып тұрады деген мәселелерді талқылаймыз. 
Сондай-ақ, грамматика мен лексикада болатын өзгерістерді де қарастырмақпыз.

Орта кезең ағылшын тілінде тышқан яғни, mouse [maʊs] сөзі mũs [mu:s] деп айтылумен 
қатар, ол mũs біреудің үйінде яғни, hũs [hu:s]-та өмір сүреді. Жалпы алғанда, орта кезең ағылшын 
тілінде спикерлер біз қазір [aʊ] дыбысын қолданатын жерлерде [u:] дыбысын қолданатын. 
Осыған байланысты out [aʊt] сөзі [u:t] болып, south [saʊθ] сөзі [su:θ] ретінде айтылатын. 
Мұндай ерекшеліктер қазіргі ағылшынның әртүрлі өңірлік диалектілері арасындағы байланыс 
сияқты ағылшынның ежелгі және жаңа түрлері арасындағы қатынасты көрсетеді. Дыбыстық 
сәйкестіктерді жеке сөздерден гөрі белгілі бір дыбысқа немесе дыбыстар тобына әсер ететін 
фонологиялық өзгерістер нәтижесі деуге болады. Ғасырлар бұрын ағылшын тілі дыбыстық 
алмасу (sound shift) деп аталатын фонологиялық өзгерісті бастан өткерді. Осының нәтижесінде 
[u:] дыбысы [aʊ] дыбысына айналды.

Фонологиялық өзгерістер диалектіге немесе өңірлік ерекшеліктерге де әсер етеді. 
Америкалық ағылшынның даму сатысының басында АҚШ оңтүстік өңір адамдарының 
арасында [ai] дифтонгы [a:] дыбысына айналды. Бұл аймақ басқалардан оқшау болғандықтан, 
мұндай алмасу оңтүстіктен ары асып кете қоймады. Көптеген диалектілік ерекшеліктер кеңінен 
тарала қоймайтын дыбыстық алмасулар нәтижесінде пайда болады.

Нақты бір жерден басқа барлық жерде белгілі бір өзгерістер болған кезде өңірлік 
диалектілерде айырмашылықтар пайда болуы мүмкін. Өңірлік диалектілер басқа диалектілердің 
әсеріне ұшырай бермейді. АҚШ-тың Аппалачи өңірінде кездесетін hit сөзінің it деп айтылуы 
ежелгі ағылшын үшін стандарт болып есептелетін яғни, [h] дыбысының түсіп қалуы негізгі 
өзгеріс болды. Көптеген жаңа тіл кезінде кеңінен қолданылған, кейініректе жеке тілге айналған 
өңірлік диалектілерден бастау алады. 

Француз, испан, итальян сияқты роман тілдері кезінде Рим империясы қолданған латын 
диалектілері болатын. Өңірлік айтылымдардың еш сөкеттігі жоқ. Олар – адам тілі бар жердегі 
табиғи дыбыстық алмасулардың нәтижесі. Бұл тұрғыдан алғанда, роман тілдері – образдық 
тұрғыдан олардың тегі болып саналатын латын тілінің үрім-бұтағы. Олардың шығу тегі ортақ 
болғандықтан, роман тілдері генетикалық тұрғыдан жақын болып келеді. Ағылшын мен неміс 
тілінің ертеректегі түрлері де бір кездері протогерман тілі деп аталатын топқа жататын. 

Ата тіл дегеніміз – туыстас тілдер жеке тіл ретінде дамып шығатын тіл. Латын тілі де, 
протогерман тілі де Үнді-еуропа немесе прото-үнді еуропа тілі деп аталатын үлкенірек топтан 
тарайды. Ата тілдер нақты расталған тілдер емес, оларды лингвистер қолданыстағы тілдердің 
байланысын түсіндіру үшін ойлап тапқан. Ата тілдер жөнінде кейінірек тереңірек тоқталамыз. 
Ағылшын, неміс сияқты герман тілдері генетикалық тұрғыдан француз, испан сияқты роман 
тілдеріне жақын. Бұл мемлекеттік тілдердің барлығы бір кездері өңірлік диалектілер болған. 
Прото-үнді еуропалық тілдер осы генетикалық байланысты түсіндіріп бермек. Герман және 
роман тілдерінің бір ата тілден шыққанын қалай білеміз? Оның бір жолы – көптеген дыбыстың 
сәйкес келуі. Француз, испан сияқты роман тілдерін үйренген болсаңыз, төмендегі мысалдарда 
көрсетілгендей, ағылшын тіліндегі сөз f дыбысымен басталған жерде роман тілінде p 
дыбысынан басталатынын байқаған боларсыз:

Ағылшын /f/          француз /p/         испан /p/                      итальян /p/
father                          père                    padre                               padre
fish                           poisson                pescado                          pesce

Мұндағы /f/–/p/ сәйкестігі – дыбыстық сәйкестіктің тағы бір мысалы. Герман, роман 
тілдерінде мұндай сәйкестіктер өте көп және олардың осылайша кең таралуын бір-екі ауыз 
сөзбен түсіндіре салуға болмайды. Олай болса, бұл құбылысты қалай түсіндіруге болады? Біздің 
ойымызша, ортақ ата тіл fish, father сияқты сөздер үшін p дыбысын қолданған. /p/ дыбысы 
дейтініміз, тілдердің көбі сөздерде /f/ дыбысы емес, /p/ дыбысын қолданған.

Уақыт өте келе осы тілде спикерлер екі топқа бөлініп, бір-бірінен байланысын үзген болуы 

керек және топтардың бірінде /p/ дыбысы /f/ дыбысына өзгерген. Кейіннен осы топтың тілі 
герман тілдерінің ата тіліне айналды.

Дыбыстық сәйкестіктер тілдің фонологиялық жүйесіндегі өзгерістерді білдіреді. Алдыңғы 
дәрістердің бірінде сол тілде сөйлейтін адамның фонология яғни, сол тілдің фонемасы мен 
фонологиялық ережелері жайлы білімінің болатынын айтқанбыз. Фонологияның осы екі 
аспектісі де өзгеріп отырады. Велярлы (тілалды) фрикативтік (ызың) /x/ жаңа ағылшын 
диалектілерінде болып жатқан фонемалық жаңалықтарға енді жатпайды. Бұрынғы кезде 
night сөзін [nixt] деп, drought сөзін [druxt] деп оқитын. Мұндай фонологиялық өзгерістер яғни, 
/x/ дыбысының жоғалуы Чосер мен Шекспир өмір сүрген уақыт аралығында болды. Бұрын /x/ 
дыбысымен айтылатын сөздерде қазір бұл дыбыс жоқ. Night, light сияқты сөздерден бұл дыбыс 
мүлдем алынып тасталса, кейбір жағдайда /x/ дыбысы /k/ дыбысына айналды. Мысалы: elk 
(Ежелгі ағылшын: eolh [ɛɔlx]) сөзі.

Ал кей кездері оны дауысты дыбыс алмастырады. Мысалы: hollow (ежелгі ағылшын: 
holh [hɔlx]). Шотландияда сөйлейтін қазіргі ағылшын тіліндегі кейбір сөздерде /x/ дыбысы 
сақталып қалған: ‘lake’(өзен): loch [lɔx]. Бұл мысалдардан тілдік дыбыстардағы өзгерістер 
фонеманың жоғалуы арқылы да болатынын байқаймыз. Бұл тізімге фонеманың қосылуы 
арқылы да өзгерістің болуын жатқызуға болады. Ежелгі ағылшын тілінде leisure [liʒər] сөзіне 
келетін /ʒ/ дыбысы болмаған. Дауыссыз дыбыстардың жіңішкеруі яғни, таңдайда дыбыстың 
артикуляциялануы кезінде болатын өзгеріс кезінде кейбір /z/ дыбыстары /ʒ/ болып айтылған. 
Кейінірек, /ʒ/ дыбысы жеке фонемаға айналып, ағылшын сөзіне ұқсас azure [æʒər] сияқты 
француз сөздерінде қолданылуының арқасында тілде орнығып қалды. Кез келген фонеманың 
барлық аллофоны дыбыстық өзгерістер арқылы жеке фонемаға айнала алады, осылайша 
фонеманың санын көбейтеді.

Ежелгі ағылшында /v/ фонемасы болмаған. Алайда /f/ фонемасының екі дауысты дыбыс 
арасында келгенде пайда болатын /v/ аллофоны болды. Осыған байланысты ‘over’ мағынасын 
білдіретін ofer /ofer/ сөзі [ɔvər] деп оқылатын. Ежелгі ағылшында дауысты дыбыстар арасында 
келетін /f/ дыбысына қарама-қайшы созылыңқы /f:/ фонемасы да болды. Осыған байланысты 
Offa /of:a/ жалқы есімі [ɔf:a] деп оқылатын. /f:/ дыбысының айтылуы /f/ болып өзгерген кезде де 
дыбыстық өзгеру болады. Қазіргі кезде /f:/ дыбысы дауыстылар арасында келгенде /f/ болып 
оқылумен қатар, ол /v/ дыбысынан мүлдем өзгеше. Осының арқасында ағылшын тілінде /f/ 
және /v/ дыбыстары қолданылатын shuffle [ʃʌfəl], shovel [ʃʌvəl] сияқты сөздер азайды. Осыған 
байланысты адамдар бұл екі дыбысты екі бөлек фонема ретінде қабылдап, нәтижесінде /v/ 
фонемасы пайда болды.

Тілдің тарихында да осындай өзгерістер болып жатады. /ʧ/, /ʃ/ дыбыстарының қай-қайсысы 
да латын фонемасы болмаған. /ʧ/ қазіргі итальян, /ʃ/ қазіргі француз тілінің фонемалары, ал бұл 
екі тіл де латын тілінен шыққан. Америкалық ым тілінде бұрындары бел маңында айтылатын 
белгілер қазіргі кезде мойын немесе иек маңында айтылады. Демек, бұл да «фонологиядағы» 
өзгеріс. Фонологиялық ережедегі өзгерістер лексиканың да өзгеруіне алып келуі мүмкін. House 
және bath зат есімдерін house, bathe етістіктерінен етістік соңында келген қысқа дауысты 
дыбыс айырып көрсететін.

Сондай-ақ кезінде /f/ дыбысын дауыстылар арасына келгенде [v] дыбысына айналдырған 
ереже /s/ мен /θ/ дыбыстарын дауыстылар арасындағы [z] [ð] дыбыстарының аллофоны 
ретінде өзгертті. Бұл ереже дауысты дыбыстар арасындағы фрикативтің ұяңдануына алып 
келді. Сондықтан house етістігіндегі /s/ [z] дыбысына, bathe етістігіндегі /θ/ [ð] дыбысына 
айналады. Кейінірек ағылшын тілінің грамматикасында сөздің соңындағы екпінсіз қысқа 
дауыстыларды алып тастайтын ереже пайда болды. Қатаң және ұяң фрикативтердің 
арасындағы айырмашылыққа байланысты жаңа / z/ және / ð/ фонемалары тізімге қосылды. 
Олай болса, house [haʊz] және bathe [beð] етістіктерін саналы түрде ұяң дауыссыз дыбыс 
ретінде оқимыз. Жүре келе екпінсіз дауыстыны алып тастау мен дауысты дыбыс арасындағы 
қатаң дауыссыздың ұяңдану ережесі ағылшын тілі грамматикасынан шығып қалды. Көптеген 
фонологиялық ереже оларды ережелерді қосу немесе алып тастау арқылы алмастыра алады.
Фонологиялық ережелердегі өзгерістер әдетте диалектілердегі айырмашылыққа бастайды. 
Алдыңғы дәрісте біз бәріне тән болмаса да, ағылшын тіліндегі – r дыбысының түсіп қалуы 
туралы айтқан болатынбыз.

Бүгін біз АҚШ-тың солтүстік-шығысы мен оңтүстігінде сөйлейтін америкалық ағылшын 
диалектілері мен британдық ағылшынның – r дыбысынсыз айту заңына осы ереженің тигізер 
әсерін анықтаймыз. Жалпы тілдік көзқарас тұрғысынан алып қарар болсақ, қандай да бір 
адамның грамматикасы болып жатқан өзгерістерді айқын көрсетпесе де, фонологиялық 
өзгерістер ғасырлар бойы, ұрпақтан-ұрпаққа жалғасып кете береді. 2300 жылы ағылшын тілінде 
қандай өзгерістер болуы мүмкін екенін болжап отырғанымыз болмаса, еш өзгеріс жоспарлы 
түрде болмайды. Бір ұрпақ деңгейінде алып көрер болсақ, өзгерістерді тек диалектілерден ғана 
байқауға болады.

1400–1600 жылдар аралығында ағылшын тілінде сөздер мен морфемалардың жаңа 
фонемалық белгілерін білдіретін ірі өзгерістер болды. Бұл фонологиялық қайта құрылуды 
дауысты дыбыстардың үлкен өзгерісі деп атайды.

Дауысты дыбыстардың үлкен өзгерісін дауысты дыбыс туралы төменде берілген кестеге 
салу арқылы қысаң [i:] және [u:] дыбыстарының [ai] және [aʊ] дифтонгтарына айналғанын 
көреміз. Ал созылыңқы дауыстылар қысаң дауыстылардың орнын баса отырып, ашық 
дауыстыға айналды. Тағы бір айта кетер жайт, [a:] дыбысы [e:] болып өзгерді. Бұл өзгерістер 
дыбыстық алмасудың айрықша көрінісі. Мыңдаған сөздің фонемасы өзгеріске ұшырады. 
Бүгінгі күні біз осы дыбыстық алмасуды ағылшын тілі морфемасының өзгертілген түрі ретінде 
көре аламыз. Мысалы: please – pleasant, serene – serenity, sane – sanity, crime – criminal, 
sign – signed және т.б. Дауысты дыбыстардың үлкен өзгерісі болмай тұрып, бұл сөздердегі 
дауыстылар бірдей дыбысталатын. Кейінірек екінші сөздегі дауыстылар ерте орта ғасыр 
ағылшын тілі дауыстыларының қысқару ережесіне сай қысқарып кетті. Нәтижесінде кейінірек 
пайда болып, тек созылыңқы дыбыстыларға ғана қолданылған ірі дауысты дыбыстық алмасу 
жоғарыда келтірілген сөздердің тек біріншісіне ғана әсер етті. Берілген мысалдардан көріп 
отырғанымыздай, бұл морфологиялық тұрғыдан жақын сөздердегі дауыстылардың неліктен 
басқаша оқылатынын түсіндіріп береді.

Дауысты дыбыстардың үлкен өзгерісі ағылшын тіліндегі көптеген орфографиялық 
сәйкессіздікке негіз болады. Өйткені сөздердің айтылу жүйесі әлі де болса бұл құбылыс 
пайда болғанға дейінгі оқылу тәсілінен алыстай қойған жоқ. Жалпы алғанда, ауызша тілмен 
салыстырғанда жазба тіл тұрақты болғандықтан, өзгерістерге көп ұшырай бермейді.

Фонологиялық ережелер сияқты морфологиялық ережелер де өзгеріске түседі, жаңа 
ережелер қосылады немесе мүлдем қолданыстан шығады. Бұл өзгерістерді тілдің ескі және 
жаңа формалары мен әртүрлі диалектілерді салыстыру арқылы байқай аламыз. Үнді-еуропа 
тілдері морфологиясы тарихында да мұндай өзгерістер көп болды. Латын тілінде септік 
жалғаулары болуымен қатар, зат есім жалғаулары өздерінің тақырыптық рөліне немесе 
етістікпен грамматикалық байланысына қатысты болды. Бұл жағдайды қазіргі кезде роман 
тілдерінен байқай алмаймыз.

«Алисаның таңғажайыптар еліне саяхаты» ертегісінде Льюис Кэрролл Алисаға септік туралы 
біраз грамматикалық ақпарат бергізеді. Алиса қатты кішірейіп, көзінің жасынан жасалған 
бассейнде өзі дос болғысы келетін тышқанмен бірге жүзіп жүреді:

«Would it be of any use, now», thought Alice, «to speak to this mouse? Everything is so out-of-the-
way down here, that I should think very likely it can talk: at any rate, there’s no harm in trying». So she 
began: «O Mouse, do you know the way out of this pool? I am very tired of swimming about here, O 
Mouse!» (Alice thought this must be the right way of speaking to a mouse: she had never done such a 
thing before, but she remembered having seen in her brother’s Latin Grammar, «A mouse – of a mouse 
– to mouse – a mouse – O mouse!)».

Алиса сөйлемде латын мен ежелгі ағылшында болған, бірақ, қазіргі ағылшында жоқ сөздің 
орын тәртібі мен демеуліктер туралы ақпарат беретін атау, ілік, барыс, табыс және вокативтік 
септіктерін қолданады. 

Төмендегі зат есім формаларынан көріп отырғанымыздай, ежелгі ағылшын (ЕА) сияқты 
ежелгі грек пен санскритте де зат есім жалғаулары арқылы жасалатын септік жүйесі болды:

Септік                   ЕА жекеше түрі                 ЕА көпше түрі

атау                       stān «stone»                       Stānas «stones»
ілік                         stānes «stone’s»                Stāna «stones»
барыс                    stāne «stone»                    Stānum «stones»
табыс                      stān «stone»                    Stānas «stones»

Қазіргі ағылшында сын есімдер өздері анықтайтын зат есімдердің алдына келеді: осыған 
байланысты біз showers sweet деудің орнына sweet showers деп айтамыз. Сонымен қатар 
қазіргі кезде тура анықтауыш етістіктен кейін келеді, олай болса, so has pierced the drought of 
March to the root екінші жолдың қазіргі түсіндірмесі болмақ. Демек, сөздердің орын тәртібін 
реттеп отыратын синтаксистік ережелер де өзгерген екен. Ағылшын және басқа да тілдердегі 
синтаксистік өзгерістерді сөздердің орын тәртібіндегі өзгерістерден нақты байқауға болады.

Ағылшын тіліндегі синтаксистік өзгерістер – грамматиканың әртүрлі бірліктері арасындағы 
өзара байланыстың нақты көрінісі. Синтаксистегі өзгерістерге әдетте морфологиялық өзгерістер 
әсер етеді, ал оған тілдің фонологиясындағы өзгерістер әсерін тигізеді. Керісінше, синтаксистік 
өзгерістер басқа екі жүйенің өзгеруіне алып келетінін көрсететін дәлелдер баршылық. 
Грамматиканың түрлі құрылымдары арасындағы байланыс өте күрделі. Лингвисттер үшін 
тарихи грамматиканың қандай бірлігі қайсысына және қашан әсер етті дегенді тап басып айту 
қиын. Лингвистиканың басқа да салаларындағы сияқты осындай көп сұраққа жауап беру 
үшін әлі де іргелі зерттеулер жүргізу қажет. Сондай-ақ ағылшынның ертедегі даму сатылары 
кезінде зат есім-етістік сәйкестігінің бай жүйесі болды. Мысалы, to sing етістігінің мынандай 
формалары болды: singe (I sing), singest (you sing), singeth (he sings), singen (көпше: we, you, they 
sing). Сондықтан көпжағдайда SOV орын тәртібін өзгертіп, қазіргі кезде қолданылатын SVO 
құрылымындағы сөздің орын тәртібі түсініксіз болса да етістіктің түрленуіне сүйене отырып, 
зат есімді анықтауға мүмкіндік береді. 

Қазіргі ағылшында the man the king slew сөйлемі ‘the man that the king slew’ дегенді білдіретін 
анықтауыш бағыныңқы сөйлем болуымен қатар, slew етістігінің бастауышы мен толықтауышы 
орындарын алмастырған. ‘The man slew the king’ сөйлемінің мағынасын сақтап қалу үшін қазіргі 
ағылшын тілінде сөйлейтін адам бастауыш – баяндауыш – толықтауыш сияқты сөздің орын 
тәртібін немесе It was the king that the man slew сияқты сөйлем құруға қажетті синтаксистік 
тәсілдерді қолдануы керек.

Ағылшын тілі сөйлемдеріндегі сөздің орын тәртібіндегі өзгерістер грамматикалық 
құрылымдағы өзгерісті білдіреді. Ежелгі ағылшын тілінде етістік тіркесі (ЕТ) негізгі тіркес 
болатын. Ежелгі ағылшын етістікті тіркесінің құрылымы туыстас тіл болып келетін дат және неміс 
тілдеріне ұқсас. Осының нәтижесінде ежелгі ағылшында (және қазіргі дат, неміс тілдерінде) 
SOV тәртібі сақталса, қазіргі ағылшында SVO тәртібі сақталған. Алайда қазіргі ағылшынның I 
thee wed сияқты «ескі» сөйлемдерінен SOV тәртібінің сақталғанын байқауға болады.

Сөздің орын тәртібі мен морфологиялық ерекшеліктер барлық уақытта бір-біріне әсер 
етіп келді: сөздің орын тәртібі орнығып қалған жағдайда, морфологиялық ерекшеліктер 
қолданыстан шықты. Қазіргі ағылшын тілінде сөйлемде көмекші етістік болған жағдайда оны 
3Е алдына жылжыту арқылы сұраулы сөйлем құраймыз:

Can the girl kiss the boy?
Will the girl kiss the boy?
Has the girl kissed the boy yet?
Was the girl kissing the boy when you arrived?

Көмекші етістік жоқ болған жағдайда қазіргі ағылшын тілінде сөйлемнің шағын білдіру үшін 
do етістігі қолданылады:

Does the girl kiss the boy often?
*Kisses the girl the boy often?

Ағылшынның ескі формаларында етістіктің бірінші элементі орын ауыстыратын жалпы 
ереже болды. Ол бойынша сөйлемде көмекші етістік болмаған жағдайда негізгі етістік 
сөйлемдегі орнын ауыстырады. Демек, Kisses the girl the boy often? сөйлемі Шекспирдің 

кезіндегі ағылшын тілінде грамматикалық тұрғыдан дұрыс деп есептелетін. Етістіктің орнын 
өзгертуге байланысты осы ереже дат және неміс тілдерінде әлі де сақталған. Ағылшын тілінде, 
керісінше, жоғарыда көрсетілгендей, сұрақ қою ережесі өзгерді: қазіргі кезде тек көмекші 
етістіктер орнын өзгертеді, олар жоқ болған жағдайда оның орнын do етістігі басады. Ереженің 
осылайша өзгеруі ағылшынның септік жүйесіне де әсер етті. Ежелгі ағылшында the girl және the 
boy сөздері септік арқылы белгіленетін, сондықтан кім-кімді сүйіп жатқанын еш қиындықсыз 
түсінуге болатын. Нәтижесінде мынандай сөйлемге қол жеткіземіз:

Kisses the girl (атау) the boy (табыс) often?

Сұрақ қоюдың жаңа ережесіне байланысты кей кездері септік жалғауына деген қажеттілік 
азайып, ол еш қиындықсыз қолданыстан шығып қалады. Морфологиялық ерекшеліктердің 
азайып бара жатуына байланысты олардың сөйлемде қолданылмауы ереженің өзгеруін одан 
әрмен күшейте түсті. Синтаксистің морфологияға қалай әсер ететінінің тағы бір мысалы ретінде 
ежелгі ағылшын тілінің демеуліктерден кейін келетін зат есімдерге үстелетін септік жалғауын 
айтуға болады.

Ежелгі ағылшында демеулік тіркестердің орын тәртібі мен демеуліктердің мағынасы 
тұрақты болғандықтан, септік жалғаулары қажеттілігін жоғалтып, сөзден түсіп қалып отырды. 
Осыған байланысты дыбыстық алмасулар болып, бұл жалғаулар тарих қойнауына сіңіп 
жоғалды. Қарапайым септік жалғауы бар қазіргі ағылшын тілінде грамматикалық байланыстар 
құрылымына қарай анықталады. ЗЕ етістіктің тура толықтауышы болуымен қатар, негізгі 
етістік орнын ауыстырса, олардың арасындағы байланыс жоғалады.

Do етістігінің пайда болуы етістіктің өз орнында қалуына мүмкіндік берумен қатар, 
сөйлемдегі бастауыш пен толықтауышты нақты көрсетіп беретін SVO тәртібінің сөйлемде 
сақталуына мүмкіндік береді. 

Ағылшын тіліндегі тағы бір синтаксистік өзгеріс салыстырмалы және күшейтпелі сөйлем 
құрылысына әсер етті. Қазіргі кезде біз сын есімге –er жалғауын жалғау немесе сын есімнің 
алдына more сөзін қою арқылы салыстырмалы сөйлем құрасақ, күшейтпелі сөйлем – est 
жалғауы мен most сөзі арқылы құралады.

1470 жылы жазылған Король Артур туралы Мэлоридің әңгімелерінде қос салыстырмалы, 
қос күшейтпелі шырай кездеседі, ал бұл бүгінгі күннің грамматикалық ережесіне сай келмейді: 
more gladder, more lower, moost royallest, moost shamefullest.

ХХ ғасырдың соңында бастауышты алып тастау 20%-ға дейін қысқарып, сөйлем 
соңындағы сөз таптарының қысқаруы да азайды. Кейбір диалектілерде екі түрлі ерекшелік 
қана сақталған: бірінші жақ жекеше түрі cozinho сөзіндегідей – o дыбысы арқылы анықталса, 
қалған грамматикалық жақтарды – a дыбысымен белгілейтін. Лексикалық өзгерістер де 
болып жатады. Соның бірқатары – сөздердің лексикалық категориясындағы өзгерістер (яғни, 
олардың сөйлем мүшелері), жаңа сөздердің қосылуы, басқа тілден енген «кірме» сөздер, 
сөздердің қолданыстан шығуы, уақыт өте келе сөздердің мағынасының өзгеруі және жоғарыда 
келтірілген – tini сияқты байланысқан жаңа морфема туғызудың жасанды жолдары. Food және 
verb сөздері әдетте зат есім ретінде қолданылатын. Алайда Баки деп аталатын мысық өзін 
шектегенге қарсы болып, оларды етістікке айналдырады. 

 Ағылшын тілінде спикерлер Бакидің қолданысын қабылдаған жағдайда, осы екі сөз зат 
есіммен қатар етістік ретінде де қолданылар еді. Жуықта радио дикторы: «Конгресс белгілі бір 
мәселеге байланысты нақты шешімге келе алмай отыр (‘wavering’)» дегенді білдіру үшін to-ing 
and fro-ing дейді. Біртүрлі естілетін бұл күрделі етістік to және fro демеуліктерінен шыққан. 

Британдық ағылшында hoover сөзі – Hoover деген шаңсорғыш шығаратын өндірістің атынан 
шыққан «шаң сорғызу» дегенді білдіретін етістік. Сол сияқты америкалық полицейлердің 
адамдарды тұтқындаған кезде қолданатын mirandize сөзі «Миранда заңына сәйкес 
тұтқындалушылардың құқықтарын есіне салу» дегенді білдіреді.

Заң 1966 жылы қабылданды, олай болса, осы жалқы есімнің етістікке қалай айналғаны біраз 
уақытты қамтиды. Кейініректе text сөзі етістікке айналып, «мәтін жіберу арқылы хабарласу» 
деген мағынада қолданыла бастады. Сондай-ақ twitter етістігі әлеуметтік желі мен микроблог 
қызметінің аты ретінде жалқы есімге айналды.

Тілдік өзгерістің ең танымал тәсілі – жаңа сөздердің қосылуы. Бірнеше ұрпақтан кейін ғана 

байқалатын грамматикалық өзгерістерден ерекшелігі, жаңа сөздерді тез байқауға болады. 
Технологиядағы, спорттағы, көңіл көтерудегі және т.б. өзгерістерді сипаттау мақсатында 
қоғамда жаңа сөздер пайда болады. Тіл – бұл қажеттіліктерді өтеуде таптырмас құрал. Сөздік 
қорда жаңа сөздің пайда болуы мен лексикалық бірліктердің көбеюінің басқа да жолдары бар. 
Оған жаңа сөздердің жасалуын, атаулардан жаңа сөздер тудыруды, жаңа сөз жасау мақсатымен 
сөздердің бірігуін, жаңа сөз жасау үшін ескілерін қысқартуды, акронимдерді және басқа тілден 
енген сөздерді жатқызуға болады.

Сөздер белгілі бір мақсатта пайда болуы мүмкін. Жарнама өндірісі ағылшын тіліне Kodak, 
nylon, Orlon, Dacron сияқты көптеген жаңа сөздер қосты. Xerox, Band-Aid, Kleenex, Jell-O, Brillo, 
Vaseline сияқты брендтердің атаулары осы сияқты тауарлар өндіретін брендтер үшін патенттік 
атау ретінде қолданылады. Бұл сөздердің кейбірі қолданыстағы сөздерден шықты (мысалы: 
Kleenex сөзі clean яғни, тазалау, Jell-O сөзі gel яғни, гель сөзінен шыққан). Ғалымдар жылдар бойы 
жинақталған осындай сөздерді ұсынып отыр. Asteroid, neutron, genome, krypton, brontosaurus 
және vaccine сөздері ғылыми зерттеулер нәтижесінде пайда болған заттар мен процестерді 
білдіру үшін пайда болды. Жаңадан пайда болған, қалай айтылу керектігі әлі де нақты емес 
сөздердің бірі – журналдарда com, dot.com тіптен ешбір сызықшасыз қолданылатын dot com 
ретінде кездесетін dot-com сөзі. Бұл «бизнесі толықтай интернетке негізделген компания» 
дегенді білдіреді. Ұсақ-түйек әшекей дегенді білдіретін bling (немесе bling-bling) сөзі blick сияқты 
еш мағынасы жоқ, ертеректе жарық көрген сөздіктерден табуыңыз екіталай сөзден шыққан, 
соңғы кезде шыққан сөздіктерден басқаларынан бұл сөзді таба алмайсыз. Сондай-ақ осы 
мыңжылдықта пайда болған тағы бір сөз «Үндістанның кино өнеркәсібін білдіретін» Bollywood 
сөзі мен әрқайсысы тоғыз кішірек ұяшыққа бөлінген үлкен тоғыз ұяшықтан, барлығы 81 
ұяшықтан тұратын, ойын шарты бойынша 1-ден 9 дейінгі көлденең және тік орналасқан қатар 
сандармен толықтырылуы қажет пазлды білдіретін sudoku сөзі де барлығымызға етене таныс. 
Кей кездері, мысалы, Google сияқты компания аттарын білдіру үшін әдейі ойластырылып 
шығарылған сөздер осы мақсаттағы сөздердің мағынасын білдіру үшін де қолданылып 
жатады. Мысалы, google сөзін «интернеттен іздеу» деген мағынада қолданып жүрміз.

Грек тілінен ағылшын тіліне енген түбір сөздер де жаңа сөз жасауға қатысады. Мысалы, 
thermos (ыстық) және metron (тексеру) сөздері бірігіп thermometer деген сөз пайда болды. Acros 
(ең жоғарғы) және phobia (қорқыныш) сөздерінің бірігуінен acrophobia немесе биіктіктен қорқу 
сөзі шықты. Айдың он үшіне түсетін жұма күні сыртқа шықпау үшін 13 санынан қатты қорқуды 
білдіретін triskaidekaphobia сөзі қолданылады. 

Ерекше талант иесі, карикатурист Роберт Осборн жеке-жеке ат беріп, бірқатар қорқыныш 
түрлерін ойлап шығарды: logizomechanophobia гректің logizomai ‘to reckon or compute’, +mekhane 
‘device’, +phobia сөздерінен шыққан «есептеу машиналарынан қорқу», ellipsosyllabophobia гректің 
elleipsis ‘a falling short’, + syllabē, ‘syllable’, + phobia сөздерінен шыққан «буынсыз сөздерден 
қорқу» pornophobia Гректің porne ‘harlot’ + phobia сөздерінен шыққан яғни, «жезөкшелерден 
қорқу».

Грек сияқты латында да ана тілі мен басқа тілден енген түбірлерге өнімді префикстер мен 
суффикстер үстелуінің нәтижесінде біраз сөз пайда болды. Мысалы, ex – (бұрынғы) префиксі 
латыннан енген:

ex-husband ex-wife ex-sister-in-law ex-teacher

-able/-ible суффикстері де латынға тиесілі, ол ағылшынның барлық етістігіне дерлік жалғана 
береді:

writable readable answerable movable learnable

Қазіргі кезде матасу арқылы да морфемалар тілімізге еніп келеді. e-commerce, e-mail, 
e-trade сөздерінде қолданылып, ‘electronic’ мағынасын үстейтін e – префиксі шыққалы бері 
жиырма жылдың жүзі болды. Ең қызығы сол, e-mail сөзіне қарсы s-mail сияқты сөздердің 
пайда болуына үлес қосқан s-префиксі де пайда болды. 1970 жылғы Уотергейт жанжалына 
байланысты шыққан жанжал яғни, ‘scandal’ сөзін білдіретін – gate суффиксі жалғанған сөз осы 

мағыналас болып шығады. Демек, Irangate Иранға қатысты жанжалды білдірсе, Британияда 
қолданылатын Dianagate Уэльстің соңғы ханшайымы Диананың телефон әңгімелерін заңсыз 
тыңдаумен байланысты жанжалға қатысты. Threepeat, fourpeat сияқты сөздер арқылы 
газеттерде мағынасы өзгеріп жиі қолданылып жүрген «бірнеше жыл бойы қатарынан 
чемпионатта жеңіске жету» дегенді білдіретін тағы бір суффикс – peat. 

Қазіргі кезде біз мүмкін боларлық, өзгертуге келетіннің барлығын алып, біріктіріп, қосып, 
араластырып, ботқа жасай аламыз. Сонымен қатар сөздікке әлі ене қоймаған тағы бір жаңа 
суффикс –«үлкен, біршама» дегенді білдіретін – zilla суффиксі: shopzilla, bridezilla, FDAzilla 
(Американың Дәрілік заттар жөніндегі федералдық әкімшілігігінің веб-сайтынан алынды) және 
британдық топ Dogzilla. Бұл суффикстің шығу негізі – әлемге танымал болған жапон фильміндегі 
құбыжық Godzilla. Осы сияқты неміс тілінен енген, «ең жақсы», «ең» деген мағынаны білдіретін 
uber – префиксі ескі сөздерге күшейтпелі мағына үстеу арқылы сансыз көп жаңа сөздің пайда 
болуына әсер етті. Мысалы, тіл біліміне енген сөздер ретінде uber-cool сөзін айтуға болады. 
Jokes in this book are uberlame деген сөйлемдерді кездестіруге де болады.

Жарыққа шығар алдында «The New York Times» газетінің басшылығы 2011 жылғы 
қозғалыстан бастау алатын «Occupy» сөзінен шығатын сөздердің 99%-на «байлардың 
қатарына кіретін адамдардың сөзі емес» деп тыйым салды. Енді ғана пайда болған, біздің 
онлайн сөздігімізге ене қоймаған тағы бір сөз ретінде bracketology (‘the ranking and matching 
up of sports teams for a winner-take-all elimination sports tournament’) сөзін айтуға болады. Тілдің 
шығармашылық және икемділік қасиетін айтпағанда, ол сәл өзгешерек. Сонымен қатар 
ым тілінде спикерлер қандай да бір сөздің немесе концептінің орнына белгі ойлап табуы 
қажет болатын кездер болады. Шекспирдің пьесаларының ымдық түсіндірмесінен немесе 
техникалық ымдық қойылымынан жаңа атаулар, кірме сөздер, акронимдер, белгілі бір жалқы 
есімдер, техникалық сөздіктер немесе көнерген сөздердің барлығын табуға болады. Осыған 
байланысты ASL-де сөзді немесе концептіні білдіретін қолдың немесе қол қозғалысының 
көптеген түрі бар. Мұндай мүмкіндік болмаған жағдайда, жазуға болатын кез келген сөздің 
мағынасын жеткізерліктей саусақ қозғалысы арқылы ағылшын әріптерін білдіруге болады.


